
Shembuj nga xhihadi i Profetit  dhe i Shokëve të tij
Fragment i shkëputur nga libri ‘Holy Wars, Crusades, Jihad’, kapitulli i 9, fq. 227-254,
me autor Xhelal Ebuelrub, Madinah Publishers and Distributors, Orlando, Florida
2002.

Muhamedi  është Profeti dhe i Dërguari i fundit i Allahut. Ai  u
dërgua te i tërë njerëzimi për ta mbushur tokën me mëshirë dhe drejtësi,
e cila më parë qe mbushur me tirani, dhunë dhe padrejtësi. Jetësimi i
Xhihadit të tij shkaktoi shumë më pak gjakderdhje në krahasim me
çfarëdo fushate tjetër ushtarake të ndërmarrë ndonjëherë nga të
krishterët dhe çifutët. Gjatë dhjetë viteve sa i kaloi në Medinë, pasi u
shpërngul nga Meka, muslimanët u gjetën vazhdimisht nën kërcënim:
torturoheshin, ekzekutoheshin, plaçkiteshin me armë, rrëmbeheshin,
robëroheshin dhe shiteshin si skllevër. Mbi ta ushtrohej zullum i hapur.
Megjithëkëtë, gjatë fushatave triumfuese të Profetit , shumica e të
cilave ishin për vetëmbrojtje1, u vranë më pak se dymijë luftëtarë
jomuslimanë. Mirëpo, çuditërisht, Islami dhe Profeti  etiketohen “të
dhunshëm”, dhe “gjakatarë”. Kjo është një parodi e drejtësisë me
përmasa të pashprehura, e thënë nga ata fushatat ushtarake e të cilëve
pollën metodat më shkatërruese, më të liga dhe më sadiste të vrasjeve të
cilat i kushtuan njerëzimit me humbjen e 100 milionë jetëve, dhe atë
vetëm gjatë shekullit të kaluar. Ata i kryen këto vrasje të shtyrë nga
Librat e tyre të Shenjtë, të cilat nuk i ndalojnë aktet e tilla. Keni parasysh
të kaluarën dhe të tashmen e “dhunshme”, e pastaj pyetni veten pse
Islamit i vihet etiketa “i dhunshëm”. Në vijim po jua sjellim tre shembuj
që përshkruajnë fushatat ushtarake të cilat vetëm para pak kohësh i
ndërmorën të krishterët dhe çifutët.

Të krishterët zhytën tërë botën në dy luftëra tejet të përgjakshme

1- Lufta e Parë Botërore

“Në Luftën e Parë Botërore (1914-1918) morën pjesë më shumë shtete
dhe u bënë më shumë shkatërrime se në çdo luftë tjetër pos Luftës së
Dytë Botërore (1939-1945). Një plumb nga një atentator ndezi luftën në
të cilën u zhytën aleancat ushtarake të fuqive më të mëdha evropiane.
Secila palë shpresonte fitoren e menjëhershme. Mirëpo, lufta zgjati katër

1 Fikhu es-Sunneh (Legjislacioni i Traditës së Profetit a.s.) nga Sejid Sabik, vëll. 3, fq. 116-
117, Instituti Shqiptar i Mendimit dhe i Qytetërimit Islam, Tiranë, 2008.

vite dhe vrau afërsisht 10 milionë njerëz.2 Zhvillime të shumta qenë
shkaktare të gjakderdhjes së Luftës së Madhe, siç quhej në fillim Lufta e
Parë Botërore. Planet e luftës nxorën në shesh sasi të mëdha armësh të
posashpikura (asokohe), të atilla që mund të shkaktonin shfarosje të
papara. Strategjitë luftarake krijuan ushtritë më të mëdha të para
ndonjëherë, kurse patriotizmi ekstrem për shumë burra ishte një kauzë
për të cilin ata qenë të gatshëm të flijoheshin.3 Propaganda i frynte me të
madhe zjarrit të luftës, duke e bërë armikun të dukej sa më zullumqar ...
Lufta mbaroi. Aleatët korrën fitore në të gjitha frontet në vjeshtën e vitit
1918. Bullgaria u dorëzua më 29 shtator. Forcat britanike, nën
komandën e Gjeneralit Edmund Allenby, ngadhënjyen ndaj ushtrisë
osmane në Palestinë dhe Siri4. Më 30 tetor, Perandoria Osmane
nënshkroi një armëpushim ...Traktati i Sevres ia mori Perandorisë
Osmane Mesopotaminë (e cila më vonë u riemërtua Irak5), Palestinën,
dhe Sirinë6 ... Disa popuj arabë7 ishin të zemëruar, ngase nuk arritën të
fitonin pavarësinë...”8

2 Në këtë shifër nuk hyjnë civilët e vrarë.
3 Për të krishterët dhe çifutët nacionalizmi fanatik, me sa duket, s’paraqet problem të
madh aq sa sloganet e xhihadit. Kur muslimanët i përdorin sloganet e tyre unike,
sloganet e xhihadit, jomuslimanët alarmohen dhe tremben. Më pas, ata fillojnë ta
përtallin këtë “fenomen”, posaçërisht ndaj shpërblimit që Allahu ua premton
dëshmorëve muslimanë, mandej vërsulen kundër muslimanëve për t’i detyruar ata të
heqin dorë nga sloganet e xhihadit. Ata përpiqen që në emër të “lirisë” t’ua imponojnë
muslimanëve ideologjitë e tyre, mënyrën e jetesës, traditat si dhe sistemet e tyre
politike. Kjo shkon deri në atë shkallë, sa nacionalizmi i zjarrtë tek muslimanët të mos
kundërshtohet ashtu siç kundërshtohet xhihadi dhe sloganet e tij. Me sa duket, të
krishterët dhe çifutët mendojnë se “popujt e tjerë” të botës duhet t’i adoptojnë mënyrat
e tyre, përndryshe ata bëhen cak i shtypjeve dhe agresionit të hapur. Megjithëkëtë,
muslimanët besojnë se xhihadi është shumë më superior se çfarëdo slogani tjetër.
Xhihadi ngërthen përpjekjet e përbashkëta të muslimanëve, pa marrë parasysh
shtetësinë e tyre, prejardhjen racore, ngjyrën e lëkurës, apo gjuhën. Të gjithë njerëzit
janë bijtë e Ademit, prandaj idetë nacionaliste dhe Islami nuk përkojnë me njëra-
tjetrën. Dhe prapë mu kjo cilësi është ajo së cilës po i tuten më së shumti të krishterët
dhe çifutët, të cilët mandej po bëjnë çmos për ta çrrënjosur atë prej muslimanëve.
4 Pas kësaj, “Gjenerali” Edmund Allenby e viziton varrin e mbretit, luftëtarit,
muxhahidit, Sulltanit musliman-kurd, Sala’h ed-Din Ejubit, i njohur te evropianët si
“Saladini”, dhe thotë: “E, tash morën fund kryqëzatat.”
5 Iraku njihej si ‘Irak’ qysh nga kohët antike.
6 Siria iu “dha” Francës, e cila po ashtu kishte okupuar shtetet muslimane të Afrikës
Veriore si Tunizinë, Algjerinë dhe Marokun. Palestina, Jordania dhe Iraku iu “dhanë”
Britanisë, e cila po ashtu kishte okupuar Egjiptin, Sudanin, dhe nën-kontinentin
indian.

2- Lufta e Dytë Botërore

Më tej: “Lufta e Dytë Botërore (1939-1945) vrau më shumë njerëz,
shkatërroi më shumë pasuri, përçau më shumë familje dhe la pasoja
negative më të gjithanshme se ndonjë luftë tjetër në histori. Kjo luftë
rrëzoi Evropën perëndimore si qendër të fuqisë botërore dhe ngriti
Bashkimin Sovjetik. Bërja e bombës atomike gjatë luftës çeli epokën
nukleare ... Numri i saktë i të vrarëve gjatë Luftës së Dytë kurrë nuk do
të dihet. Me gjasë, bilanci i ushtarakëve të vdekur arrin afërsisht në
shifrën 17 milionë. Numri i të vrarëve nga radhët e civilëve është
sigurisht më i madh, për shkak të urisë, bombardimeve, masakrave,
epidemive, dhe pasojave të tjera që solli kjo luftë. Gati i tërë globi u
shndërrua në fushëbetejë. Ushtritë luftonin në xhunglat e avullta të
Azisë Juglindore, në shkretëtirat e Afrikës Veriore, dhe në ishujt e
Oqeanit Paqësor. Betejat zhvilloheshin edhe në tokat e ngrira të
Bashkimit Sovjetik, nën sipërfaqen e Oqeanit Atlantik, dhe në rrugët e
shumë qyteteve evropiane.”9

Çifutët dhe të krishterët kryen agresion kundër palestinezëve
muslimanë dhe të krishterë

“Në vitin 1831, Muhamed Aliu, mëkëmbësi egjiptian, i caktuar i
sulltanit osman, e okupoi Palestinën. Nën okupimin e tij dhe të të birit,
regjioni u hap ndaj ndikimeve evropiane. Perandoria Osmane e rimori
atë nën kontroll në vitin 1840, mirëpo ndikimi Perëndimor nuk mori
fund me këtë. Prej shumë vendbanimeve të ndërtuara nga evropianët,
më të rëndësishmet në aspektin afatgjatë ishin ato të çifutëve, çifutëve
rusë, të cilët u vendosën të parët më 1892 ... Aty kah fundi i shekullit 19,
themelohet lëvizja Sioniste, e cila mëtonte themelimin e shtetit çifut në
Palestinë, ku u themeluan me dhjetëra koloni çifute sioniste. Popullata
rurale, në fillim të kolonizimit sionist të Palestinës në fund të shekullit
19, përbëhej nga katundarët arabë (felahiin). Shumica e popullatës ishin
muslimanë, mirëpo në disa vendbanime urbane kishte edhe grupe të të
krishterëve arabë (si në Nazaret, Betlehem, dhe Jerusalem) dhe çifutë (si
në Zefat, Tiberias, Jerusalem, Xheriko, dhe Hebron) ... Në të njëjtën

7 Pra, të gjithë popujt arabë.
8 Edward M. Coffman, “World War I,” World Book Online Americas Edition.
http://www.aolsvc.worldbook.aol.com/wbol/wbPage/na/ar/co/610440, 18 maj, 2002.
9 James L. Stokesbury, “World War II,” World Book Online Americas Edition.
http://www.aolsvc.worldbook.aol.com/wbol/wbPage/na/ar/co/610460, 18 maj, 2002.

kohë, në Lindjen e Mesme po lulëzonte edhe nacionalizmi arab, i cili i
kundërvihej sundimit turk. Në Luftën e Parë Botërore, britanikët, të
ndihmuar nga arabët10, morën nën kontroll Palestinën. Në Deklaratën e
Balfour-it (1917), britanikët u premtonin liderëve sionistë se do t’i
ndihmonin ata në themelimin e “atdheut” të tyre në Palestinë11, duke iu
dhënë të drejta edhe palestinezëve joçifutë12. Në të njëjtën kohë,
britanikët u premtonin edhe liderëve arabë mbështetje në themelimin e
shteteve të pavarura arabe. Arabët besonin se Palestina do të ishte në
mesin e shteteve të pavarura, premtim ky të cilin më vonë britanikët do
ta mohonin ... Në vitin 1919, në Palestinë jetonin rreth 568,000
muslimanë, 74,000 të krishterë, dhe 58,000 çifutë. Demonstratat e para
arabe anti-sioniste ngjanë në vitin 1920. Lidhja e Kombeve e miratoi
mandatin britanikë më 192213... Britanisë iu dha, si pjesë e mandatit,
përgjegjësia për të ndihmuar atdheun çifut dhe për ta lehtësuar
emigrimin e çifutëve atje. Britanikët theksonin se në politikat e tyre për
ta ndihmuar themelimin e atdheut çifut nuk parashihej bërja e tërë
Palestinës shtet të çifutëve, porse një shtet i tillë do të ekzistonte në
kuadër të Palestinës dhe do të kishte kufizime ekonomike sa i përket
numrit të emigrantëve të pranuar (1922 White Paper) ... Sionistët dhe
shumica e arabëve e mbështetën Britaninë në luftë14... Mirëpo, tensionet

10 Të cilët shpresonin se Britania do t’u “jepte” atyre pavarësinë.
11 Evropa ia doli ta zgjidhte çështjen e çifutëve evropianë dhe atyre botëror duke i futur
këta të fundit në një betejë të cilën nuk e fitojnë dot kundër më shumë se
njëqindenjëzet milionë muslimanëve, të cilët e konsiderojnë tërë Palestinën si vend të
tyrin dhe si Tokë të Shenjtë. Veç kësaj, arabët u detyruan të  futeshin në një luftë
dërrmuese kundër çifutëve, të cilët mbështeten nga fuqitë e botës së krishtere. Kjo luftë
ka zvarritur integrimin e tyre (arabëve-sh.p.) në një komb, ka shkaktuar kufizime të
mëdha në ekonomitë e tyre, si dhe ngecje në zhvillimin e tyre ushtarak, industrial,
shkencor dhe social.
12 Pronarëve të vërtetë të tërë Palestinës.
13 Neni 95 i Traktatit të Sevres thotë:

“Palët e Larta Kontraktuese, duke aplikuar dispozitat e Nenit 22, pajtohen që,
brenda kufijve të atillë siç mund të caktohen nga Fuqitë Kryesore Aleate, t’ia
besojnë administrimin e Palestinës një Mandatari që do të përzgjidhet nga Fuqitë e
lartpërmendura. Mandatari fillimisht do të jetë përgjegjës për vënien në fuqi të
deklaratës së bërë më 2 nëntor 1917 nga Qeveria Britanike dhe e miratuar nga
Fuqitë tjera Aleate, në dobi të themelimit të Palestinës si atdhe kombëtar për
popullin çifut, prej së cilës kuptohet qartë se s’do të ndërmerret asgjë që do t’i
cenonte të drejtat civile dhe fetare të komuniteteve joçifute ekzistuese në Palestinë,
apo të drejtat dhe statusin politik që e gëzojnë çifutët në çdo shtet tjetër”; Copyright
(c) 1995-2002 HR-Net (Hellenic Reseources Network). An HRI Project. All Rights
Reserved; hrnet@hri.org.

14 Disa arabë të tjerë e përkrahën Gjermaninë.

brenda Palestinës sa vinin e rriteshin. Haganah, një grup sekret i
armatosur, i organizuar nga Agjencitë Çifute Irgun dhe Stern Gang,
grupe terroriste, filluan aktivisht veprimtaritë e tyre. Zyrtarët britanikë
u vranë nga terroristët15. Fatkeqësia e çifutërisë evropiane bëri që forca
me ndikim në Shtetet e Bashkuara të lobonin për përkrahje të
themelimit të shtetit të pavarur çifut16, kurse presidenti Truman kërkoi
që Britania ta lejonte pranimin e 100,000 çifutëve. Emigrime ilegale, ku
shpesh përfshiheshin të mbijetuarit e kampeve të Hitlerit, bëheshin në
mënyrë masive ...”17

Koment

Dictionary of Wars nga George C. Kohen dhe A Dictionary of Battles
nga D.Eggenberger, japin përmbledhtazi historinë e shumë luftërave
dhe fushatave ushtarake, përfshirë dhe Luftën e Parë dhe të Dytë
Botërore. Tmerret e këtyre dy luftërave dëshmojnë dhunën e shoqërive
perëndimore dhe mënyrën e tyre të dhunshme të jetesës. Megjithëkëtë,
prej gojëve të tyre ende dalin fraza si “Islami është i dhunshëm”. Ata, po
ashtu, i përtallin muslimanët dhe fenë e tyre. Për shembull, njëri nga
politikanët e Italisë, shtet i cili s’e ka të fituar asnjë luftë të madhe që nga
koha e Perandorisë Romake, thoshte se “Perëndimi është superior ndaj
Islamit”. Nëse s’do të zihej për të madhe ky krahasim mes një feje dhe
një “komuniteti të popujve”, atëherë sigurisht se dikush do ta zinte për
të madhe atë që thotë ky politikan italian. Me sa duket, ai hala s’i paska
vizituar si duhet Sicilinë dhe jugun e Italisë, të cilat nuk ngjasojnë me
Evropën Perëndimore, por me vendet e Botës së Tretë. Në të vërtetë,
shumë popuj të krishterë janë në një gjendje më të rëndë ekonomike,
ushtarake dhe sociale sesa shumë popuj muslimanë. Sa për ilustrim,
shumë shtete të Amerikës Qendrore dhe të asaj Jugore dergjen nën
kamata [borxhe] të larta dhe ekonomi gati të falimentuara. Duke marrë
parasysh gjendjen e tyre, a mund të themi se Islami është superior ndaj
Hemisferës së Amerikës Jugore?

Përshkrimi i disa fushatave ushtarake të Profetit

15 Anëtarë të këtyre “terroristëve çifutë” qenë edhe shumë ish-kryeministër dhe
ministër të pastajmë të “shtetit izraelit”, përfshirë dhe Manehem Begen dhe Jicak
Shamirin. Kohëve të fundit, dihet botërisht se autoritetet e administratës koloniale të
Britanisë në Palestinë lëshuan urdhër-arrest për këta dhe terroristët tjerë çifutë.
16 Në një tokë që s’ishte e tyre, por e një populli tjetër.
17 The Columbia Encyclopedia, Sixth Edition, 2001.

Janë të shumtë librat të cilët i përshkruajnë hollësisht fushatat ushtarake
të Profetit ; disa sish i cituam këtu. Në këtë libër tashmë u përmendën
disa beteja. Mirëpo, ende nuk i kemi trajtuar fushatat më të mëdha të
Profetit , ato përmes së cilave u pushtuan Meka dhe Taifi (630 g.) dhe
Betejën e Tebukut (631 g.), ku humbën jetën vetëm ca muslimanë dhe
luftëtarë jomuslimanë. Profeti  i liroi idhujtarët mekasë pasi ata u zunë
pas një ekspedite gati pa gjakderdhje. Ai e bëri këtë, ani pse ishte fisi
mekas i Kurejshëve që e armiqësoi, e luftoi me armë, e persekutoi dhe
haptazi i bëri zullum Profetit  dhe shokëve të tij për tetëmbëdhjetë vite
rresht.18

Fisi çifut i Beni (bijtë e) Kajnuka

Imam ibn Kajim el-Xheuzijje shkruan në librin e tij Zad el Mead fi Hedji
Khajri el Ibad, vëll.3, fq.141-142:

“Kur Profeti (a.s.) mbërriti në Medinë, jomuslimanët ishin në tri
grupe:

- Një grup bëri marrëveshje paqeje. Ai mori fjalën dhe besën e tyre që
ata nuk do ta luftonin atë dhe nuk do ta ndihmonin asnjë që synonte
luftë kundër tij. Ata dhanë fjalën se nuk do të lidhnin miqësi me asnjë
prej armiqve të Profetit (a.s.). Me këtë pakt, ata do të liheshin të lirë
në kufrin (mosbesimin) e tyre dhe do të ishin të sigurt e të ruajtur prej
muslimanëve.

- Një grup tjetër shfaqi haptas armiqësinë dhe urrejtjen ndaj tij, madje
luftuan ashpër kundër tij.

- Ndërsa grupi i tretë nuk mbajti qëndrim. Ai rrinte në pritje se si do
të shkonin ngjarjet. Këta nuk bënë pakt me Profetin , por as nuk
luftuan kundër tij. Prej këtyre kishte që në vetvete dëshironin
triumfin e Profetit  dhe fitoren e tij; kishte dhe të tjerë që donin të

18 Më hollësisht rreth armiqësisë së idhujtarëve mekasë ndaj muslimanëve, që zgjati më
shumë se tetëmbëdhjetë vite, deri në pushtimin e Mekës nga muslimanët, referoju
librave të historisë islame, si Zad el Mead fi Hedji Khajri el Ibad (Përgatitja për Ahiret e
njeriut më të mirë për ibadet), nga Imam ibn Kajim el-Xheuzijje, vëll. 3; el-Bidajeh uen-
Nihajeh, e Imam Ibn Kethirit; Sirat ibn Is’hak; Sirat ibn Hisham; Tarikh el-Umam uel-
Muluk, e Ibn Xherir Taberiut, etj.
 Përgatitja për Ahiret e njeriut më të mirë për ibadet, Shtëpia Botuese Nektari, Tiranë,
2012 (sh.p.).

kundërtën. Gjithashtu, nga këta kishte edhe të tjerë që në dukje
shfaqnin Islam, por nga brenda fshihnin armiqësinë ndaj Profetit .
Këta donin të mos e prishin lidhjen me asnjërën palë. Këta ishin
munafikët.19 Profeti me secilin prej këtyre grupeve veproi sipas
urdhrave të marra nga Allahu i lartësuar. Kështu, Profeti  nënshkroi
një traktat paqeje mes tij dhe çifutëve të Medinës ... Rreth Medinës
kishte tri fise çifutësh: Benu Nadir, Benu Kajnuka dhe Benu Kurejdha.
Të parët që provuan të shkelnin paktin me të ishin Benu Kajnuka, të
cilët e luftuan Profetin  pas betejës së Bedrit20. Ata u vrerosën nga
beteja e Bedrit, ndaj dhe e shfaqën haptazi armiqësinë dhe smirën e
tyre kundër muslimanëve. Me këtë veprim të tyre, ata e merituan që
drejt tyre të marshonte ushtria e Allahut. Në krye të saj ishte robi i
Allahut, i Dërguari i Tij .”

Ibn Kajimi më tej shton se çifutët e Benu Kajnukas iu dorëzuan ushtrisë
së Profetit  pas një rrethimi pesëmbëdhjetëditor. Allahu hodhi frikë
në zemrat e çifutëve, të cilët strehoheshin në fortesat e tyre, dhe kështu
ata iu dorëzuan gjykimit të Profetit të Allahut. Prijësi i hipokritëve [nga
idhujtarët arab të Medinës], Abdullah bin Ubeji, i cili ishte aleat i Benu
Kajnukas para Islamit, bisedoi me Profetin  dhe insistoi që ai t’i falte
ata. Profeti  u pajtua, por kushtëzoi që çifutët e Benu Kajnukas ta
braktisnin Medinën dhe të mos ktheheshin më kurrë aty dhe t’i linin
mbrapa pasuritë e tyre. Çifutët e Benu Kajnukas mandej u nisën për në
Edhri’at të Sirisë.21 Kjo është një përmbledhje e Imam ibn Kajimit mbi
këtë betejë. Vlen të përmendet se Profeti  lëre që s’vrau asnjë njeri nga
fisi Benu Kajnuka pas dorëzimit të tyre, por në këtë luftë u derdh fare
pak gjak. Krahasoje këtë me çfarëdo fushate tjetër ushtarake e pastaj
medito rreth butësisë së Profetit  gjatë luftës. Ky ishte fisi i çifutëve i
cili e tradhtuan atë, e shkeli aktmarrëveshjen e paqes, dhe e filluan

19 Hipokritët përshkruhen në ajetet kuranore (4:90-91).
20 Beteja e Bedrit mes idhujtarëve mekasë dhe ushtrisë së Profetit , e cila u ndihmua
nga Ensarët* muslimanë të Medinës, u zhvillua në vitin 625 g.; muslimanët korrën
fitore vendimtare në këtë betejë.
*Në Medinë jetonin dy fise kryesore arabe, Eus dhe Hazrexh. Këto dhe fiset tjera arabe
të Medinës u quajtën ‘el-Ensar’ (Ndihmuesit), për shkak se, pas pranimit të Islamit, e
strehuan, e ndihmuan dhe e përkrahën Profetin  dhe shokët e tij të cilët kishin
emigruar nga Meka në pjesët tjera të Arabisë.
21 Më gjerësisht rreth kësaj teme referoju Zad el Mead fi Hedji Khajri el Ibad (Përgatitja
për Ahiret e Njeriut më të Mirë për Ibadet), nga Imam ibn Kajim el-Xheuzijje, vëll. 3,
fq. 141-143; el-Bidajeh uen-Nihajeh, vëll 3, fq. 5, nga Imam ibn Kethiri.

luftën kundër tij. Kështu, muslimanëve iu desh të luftonin kundër tyre.
Megjithatë, Profeti  i liroi pasi ata iu dorëzuan gjykimit të tij.

Gjithashtu, vlen të theksojmë se, gjatë kësaj periudhe, çifutët ishin arabë:
flisnin arabisht, përdornin emra arabë dhe gëzonin liri të plota fetare,
ekonomike dhe politike. Për këtë arsye, Profeti  kishte nënshkruar me
ta një aktmarrëveshje mossulmimi dhe bashkëpunimi reciprok, duke e
njohur rëndësinë politike dhe ekonomike të çifutëve medinasë.

Fisi çifut i Benu Nadir

Vazhdon tutje imam ibn Kajimi, fq.,143:

“Benu Nadirët ishin të dytët që thyen paktin me Profetin . Buhariu
thotë se kjo ndodhi gjashtë muaj pas betejës së Bedrit, siç dëshmon
Urvetu. Shkaku i thyerjes se paktit ishte vizita që Profeti  u bëri
atyre së bashku me një grup prej shokëve të tij. Ai shkoi te Benu
Nadirët që t’u kërkonte të ndërmjetësonin për të paguar
kompensimin e gjakut22 të dy pjesëtarëve të fisit Kelabij, të cilët i vrau
Amër Ibn Umeje el-Damriju, i cili nuk dinte gjë për paktin mes tyre
dhe Profetit . Çifutët iu përgjigjen pozitivisht kërkesës së Profetit 
duke i thënë: “Dakord, o Ebu Kasim (me këtë nofkë e thërrisnin
çifutët Profetin- shënim i autorit Xh.E.), e bëjmë ne këtë punë, por ti
urdhëro e ulu!” Por, ndërkohë që Profeti  po rrinte ulur, ata u
veçuan me njëri-tjetrin dhe shejtani i mallkuar ua zbukuroi një
mendim që do të sillte trishtimin dhe mjerimin që u ishte paracaktuar
nga Allahu. Ata, duke bërë një plan për vrasjen e Profetit 23,

22 Një nga klauzolat e paktit të paqes mes Profetit  dhe çifutëve ishte se ata do t’i
ndihmonin muslimanët ta kompensonin gjakun me para, nëse këta të fundit do ta
vrisnin dikë gabimisht.
23 S’është për t’u habitur aspak pasi në Bibël thuhet se çifutët kishin vrarë Profetët, si
Profetin Gjona (Mateu 14:1-12) dhe tentuan dhe ia dolën, siç pretendojnë ata, ta vritnin
Profetin Jezus, (Shih Mateu: kapitujt 26-27). Mirëpo, Allahu në Kuran e hedh poshtë
këtë pretendim:

“Madje, për shkak të thënies së tyre ‘Ne e vramë Mesihun, Isain, birin e Merjemes,
të Dërguarin e Allahut’. Po ata as nuk e vranë, as nuk e gozhduan (nuk e kryqëzuan
në gozhda), por atyre u përngjau. Ata që nuk u pajtuan rreth (vrasjes së) tij, janë në
dilemë për të (për vrasjen) e nuk kanë për të kurrfarë dije të saktë, përveç që
imagjinojnë. Ata, me siguri, nuk e vranë atë. Përkundrazi, Allahu e ngriti atë (me
trup e me shpirt) pranë Vetes. Allahu është i plotfuqishëm, i dijshëm.” (Kuran,
4:157-8)

thanë: “Kush do ta marrë këtë rasë të madhe guri, ta flakë atë nga
sipër e t’ia hapë kokën Muhamedit?” Detyrën e mori përsipër më i
mjeri prej tyre, Amër Ibn Xhihashi. Por, ngrihet Selam Ibn Mishkemi
dhe u thotë: “Jo, mos e bëni! Për Zotin, atij ka për t’i shkuar lajmi për
këtë që po përgatitni. Kjo do të ishte një thyerje e paktit mes nesh dhe
tij.” Shpallja nxitoi t’i zbriste Profetit  prej Allahut të lartësuar rreth
komplotit që po i përgatitej dhe Profeti  u largua pa u ndjerë nga
vendi ku ishte ulur për të shkuar në Medinë. Pas i shkuan edhe
shokët të cilët, kur e arritën, i thanë: “U largove pa u kuptuar fare?!”
Atëherë, Profeti  u tregoi kurthin e çifutëve. Pas kësaj, Profeti  u
dërgoi Benu Nadirëve një mesazh, ku i urdhëronte të braktisnin
Medinën dhe të mos ktheheshin më. Afati i ultimatumit ishte dhjetë
ditë dhe, kush do të gjendej në Medinë pas këtij afati, do të vritej. Për
disa ditë çifutët filluan përgatitjet për të ikur, por një mesazh i
dërguar nga Ibn Ubej Seluli i bëri ata të rishikonin edhe një herë
gjendjen. Munafiku u thoshte: “Mos dilni nga fortesat, sepse unë do
t’ju dërgoj dy mijë luftëtarë që të jenë së bashku me ju në luftë. Ata do
të japin jetën për juve. Në ndihmë do t’ju vijnë edhe Benu Kurejdhat
së bashku me aleatët tuaj nga Gatafani. Kjo ia ngrohu krahët prijësit
të Benu Nadirëve, Hujej Ibn Ahtabit, i cili menjëherë u dërgoi fjalë
muslimanëve dhe u thotë: “Ne nuk dalim nga vendbanimet tona. Bëj
atë që ke për të bërë!” 24 Kur morën përgjigjen, Profeti  dhe shokët e
tij shpërthyen me tekbire dhe u nisën drejt tyre. Flamurin e mbante
Ali Ibn Ebu Talibi. Me të arritur në rrethinat e tyre, muslimanët
filluan të gjuajnë me gurë dhe shigjeta. Ndërkohë, aleatët e pritur u
tërhoqën dhe i lanë në baltë miqtë e tyre. Kurejdhat u distancuan prej
tyre, ndërsa Ibnu Ubeji dhe aleatët e tyre prej Gatafani tradhtuan.
Allahu i Lartësuar aludon në ta duke i krahasuar me shejtanin:
“Aleatët e tyre hipokritë do t’i lënë në baltë, siç bën shejtani, i cili i

Imam ibn Kethiri transmeton, nëpërmjet zinxhirit të saktë, se Abdullah ibn Abasi
kishte thënë se Jezusi u kërkoi dishepujve një vullnetar të cilit Allahu do t’ia hidhte
përngjasimin e Jezusit, që ai të vritej në vend të tij dhe t’i bashkohej në Parajsë. Një
djalosh doli vullnetar dy herë radhazi, mirëpo Jezusi, paqja e Allahut qoftë mbi të, e
refuzoi, për shkak të moshës së tij të njomë. Kur djaloshi doli vullnetar herën e tretë,
Jezusi, paqja e Allahut qoftë mbi të, e pranoi. Allahu  e bëri djaloshin të dukej si
Jezusi dhe ishte po ai që u vra e më pas u kryqëzua në vend të Jezusit. Për më tepër
detaje referoju Tefsirit të Ibn Kethirit, vëll. 1, fq. 763-766 (në gjuhën angleze –sh.p.)
Allahu, pra, e ngriti Jezusin, paqja qoftë mbi të, në qiell me trup e me shpirt, dhe e
shpëtoi nga poshtërimi i duarve të çifutëve, të cilët e persekutuan atë dhe pasuesit e tij
dhe i nxitnin autoritetet romake në Jerusalem për ta vrarë atë.
24 Ata s’e mohonin komplotin e tyre për ta vrarë Profetin.

thotë njeriut: ‘Mos beso!’ Por, kur ky bëhet mohues, shejtani i thotë:
‘Unë nuk kam të bëj me ty! Unë i frikësohem Allahut, Zotit të
botëve!’”(Hashr, 16). Sureja Hashr flet për Benu Nadirët. Në të
tregohet fillimi dhe fundi i historisë së tyre. Profeti  i rrethoi ata, ua
preu hurmat dhe ua dogji25. Në këtë situatë, ata i dërgojnë lajm
Profetit  se ishin gati të dilnin nga Medina. Profeti  i lejoi të
largoheshin dhe të merrnin me vete familjet e tyre26 dhe aq ngarkesë
sa mbante deveja, përveç armëve.”

Allahu thotë për betejën kundër Benu Nadir:

                         
                       

                       
                          
                       
            

“Allahun e madhëron duke i bërë tesbih (duke i mohuar ato që nuk i
takojnë atij) gjithë çka ka në qiej dhe gjithë çka ka në tokë, e Ai është i
Fuqiploti, i Urti. Ai është që në dëbimin e parë i nxori prej shtëpive të
tyre ata nga ithtarët e Librit të cilët nuk besuan. Ju nuk mendonit se
ata do të dalin, e ata mendonin se fortifikatat e tyre do t'i mbronin
prej ndëshkimit të Allahut, po Allahu u erdhi atyre nga nuk e
mendonin dhe në zemrat e tyre hodhi frikën, ashtu që me duart e
veta dhe me duar të besimtarëve rrëzonin shtëpitë e veta. Pra, merrni
përvojë, o ju të zotët e mendjes. Sikur Allahu të mos u kishte caktuar
atyre shpërnguljen, ata do t'i ndëshkonte në këtë jetë, kurse në jetën
tjetër ata do të kenë dënimin e Zjarrit. Këtë për shkak se e
kundërshtuan Allahun dhe të Dërguarin e Tij. Pra, kush e

25 Siç transmeton Buhariu (3728) dhe Muslimi (3285).
26 Profeti  nuk i zbatoi urdhrat e Ligjit të Përtërirë 20:10-11:

“10. Kur t’i jesh afruar ndonjë qyteti për ta sulmuar, më së pari lute për paqe. 11.
Nëse të dëgjon dhe t’i hapë dyert, të gjithë popullin që gjendet brenda, vëre
nënangari, le të punojë për ty.”

kundërshton Allahun, s'ka dyshim se Allahu është ndëshkues i
fortë.” (Kuran, 59:1-4)

Këtu duhet nënvizuar disa pika:

1- Profeti  i urdhëroi muslimanët t’i digjnin dhe t’i prisnin pemët e
Benu Nadir, sepse ato ishin furnizim jetësor për luftëtarët të cilët
kishin shkelur zotimet e tyre dhe kishin thyer marrëveshjet. Më sipër
e cituam thënien e Ebu Bekrit, i cili i urdhëronte muslimanët të mos i
digjnin apo prisnin pemët pa kurrfarë nevoje. S’ka kontradiktë këtu,
pemët e Benu Nadir u shkatërruan pasi ato përdoreshin për luftë.

2- Ani pse Profeti  i kishte kërcënuar me vrasje çifutët e Beni Nadir,
nëse ata nuk do ta lëshonin vullnetarisht Medinën, megjithëkëtë ai
nuk e vrau asnjërin prej tyre pasi ata u dorëzuan. Ai ishte njeri i
mëshirshëm, s’ishte i etur për gjakmarrje. Përkundrazi, ai i lejoi ata të
cilët e tradhtuan dhe komplotuan për ta vrarë të dilnin nga Medina
duke marrë me vete gratë dhe fëmijët e tyre dhe tërë plaçkat që
mund t’i bartnin.27

3- Krahasoni këtë ngjarje me urdhrat biblik të lartpërmendur për atë
qytet, i cili refuzon të dorëzohet.

Fisi çifut i Beni Kurejdha

Vazhdon tutje Ibn Kajimi, fq. 145-146 dhe 149-150:

“Benu Kurejdhat ishin fisi më armiqësor ndaj Profetit . Ata ishin
mohuesit më të mëdhenj të së vërtetës më të cilën erdhi Profeti . Për
këtë arsye, ata i goditi ajo që nuk i zuri vëllezërit e tyre të dy fiseve
tjera. (Benu Nadirët dhe Benu Kajnukat). Shkaku i luftës me ta ishte
thyerja që ata i bënë paktit të tyre me Profetin  gjatë kohës së
luftimit të tij me Kurejshët në betejën e Hendekut. Gjatë kohës që
Profeti  ishte në luftën e Hendekut, në fortesat e Benu Kurejdhave
shkoi Hujej Ibn Ahtabi28 dhe u tha: ‘Erdha te ju me lavdinë dhe

27 Për dallim nga kjo, Iraku u bë cak i sulmeve të tmerrshme, pasi u zbulua komploti i
liderëve të tyre për të bërë atentat ndaj një ish lideri perëndimor. Falja dhe të
përmbajturit nga përdorimi i forcës s’qenë opsion në këtë rast.
28 Hujej ibn Ahtabi ishte prijësi i fisit çifut Nadir, të cilët ishin shpërngulur nga Medina,
sepse kishin shkelur marrëveshjen e paqes me muslimanët. Në Sirat ibn Hisham, vëll. 2,

krenarinë e të gjitha kohërave. Erdha së bashku me Kurejshët29 dhe
udhëheqësit e tyre, me Gatafanin30 dhe strategët e tyre. Ju jeni
luftëtarë të sprovuar dhe keni një arsenal të paparë armësh. Ejani,
pra, ta luftojmë Muhamedin dhe t’i japim fund çështjes së tij njëherë e
mirë!’ Por, prijësi i Benu Kurejdhave iu përgjigj: ‘Për Allah, më ke
ardhur me poshtërimin më të madh të kohëve. Këta që ke sjellë, janë
si një re që e ka zbrazur plotësisht ujin e saj dhe veç shkreptin dhe
bubullin.’ Por, Hujeji vazhdoi ta nxiste dhe t’i fliste atij, derisa e bindi
që të thyente paktin me Profetin . Prijësi i Benu Kurejdhave pranoi
të hynte në koalicion dhe të thyente paktin me Profetin , por me
kusht që Hujej Ibn Ahtabi të hynte në fortesa me fisin Benu Kurejdha
dhe që të përjetonte, në rast humbjeje, atë që do ta përjetonin edhe
ata. Dhe ashtu veproi. Ata e thyen paktin e paqes me Profetin ,
madje ata shfaqën haptazi armiqësinë dhe fyerjet ndaj Profetit .
Profeti  dërgoi dikë që të verifikonte lajmin dhe vërtet ashtu kishte
ndodhur. Pasi Profeti  u bind për thyerjen e paktit nga ana e tyre, e
madhëroi Allahun dhe duke përgëzuar besimtarët, tha: ‘Allahu
Ekber! Gëzohuni, o populli musliman! 31‘”

Më tej, vazhdon Ibn Kajimi:

“Flamurin në këtë betejë Profeti  ia dha Ali Ibn Talibit, ndërsa
mëkëmbës në Medinë la Ibn Ummu Mektumin32. Ai zbriti rreth
fortesave të Benu Kurejdhave dhe i rrethoi ata për njëzet e pesë ditë ...
Më në fund, fisi Benu Kurejdha iu dorëzua gjykimit të Profetit . Në
këtë situatë, te Profeti  shkuan përfaqësues të fisit Eus (fis arab i
Medinës - shënim i autorit Xh.E.) dhe i kërkojnë atij që të pranonte

dhe Zad-ul Me’ad fi Hadji Hajri el-Ibad (Përgatitja për Ahiret e Njeriut më të Mirë për
Ibadet), vëll. 3, fq.296-297 transmetohet se Selam ibn Ebu Hukajku nga çifutët e
Hajberit, i cili u vra më vonë në Betejën e Hajberit, Selam ibn Mishkemi, Kinaneh ibn
Rabi, dhe prijësit tjerë çifutë shkuan tek Kurejshët, Gatafani dhe fiset tjera idhujtare
arabe dhe tentuan të formonin një koalicion armiqësor kundër muslimanëve. Çifutët
luajtën rolin e mashës në formimin e një ushtrie idhujtarësh, e cila përbëhej nga
dhjetëmijë ushtarë të cilët vunë nën rrethim Medinën gjatë betejës së Hendekut për një
muaj.
29 Fisi i Profetit.
30 Një fis i autoritetshëm arab.
31 Për fitoren ndaj çifutëve Kurejdhah, e cila erdhi pasi Allahu i mposhti forcat e
Kurejshëve dhe Gatafanit në betejën e Hendekut, ku u vranë një numër i vogël
idhujtarësh dhe muslimanësh.
32 Njeriun e verbër.

ndërmjetësimin e tyre për Benu Kurejdhat, të cilët kishin qenë aleatë
me fisin Eus, sikundër fisi Benu Kajnuka ishte aleat i fisit Hazrexh.
Ata i thanë Profetit : ‘O i Dërguari i Allahut, kur fisi Benu Kajnuka u
dorëzua, ti e pranove ndërmjetësimin e vëllezërve tanë të fisit
Hazrexh (fis arab i Medinës- shënim i autorit Xh.E.]. Ne kërkojmë
tani që të pranosh ndërmjetësimin tonë për fisin Benu Kurejdha, i cili
ka qenë aleati ynë. Profeti  u drejtohet dhe thotë: ‘A jeni të kënaqur
sikur gjykimin për Benu Kurejdhat ta lë në dorën e njërit prej jush?’
‘Po’ – u përgjigjen ata. ‘Atëherë, le të gjykojë Sad Ibn Muadhi.’
‘Pranojmë’- thanë ata.33”

Ibn Kajimi më tej thotë:

“Atëherë Sadi dha gjykimin: ‘Të vriten burrat e tyre, të robërohen
familjet e tyre dhe të ndahen pasuritë e tyre!’ Profeti  i drejtohet atij
dhe i thotë: ‘Ke gjykuar mbi ta me ligjin dhe gjykimin34 e Allahut
Krenar dhe të Lartësuar (ose ndoshta tha: ‘... me gjykimin e Melikut
(Sunduesit).’ Atë natë, para se të zbriste shpallja hyjnore, një grup
çifutësh pranuan Islamin35. Amër Ibn Sadi u arratis në drejtim të
paditur. Ai e kishte refuzuar mendimin e çifutëve për të thyer paktin
me Profetin . Pas gjykimit të Sadit, Profeti  urdhëroi të vritej
çdokush që kishte arritur moshën e pjekurisë. Të miturit36 që iu
bashkëngjiten familjeve të tyre, morën të njëjtin gjykim me to. Për të
ekzekutuarit u krijua një varrezë në tregun e Medinës. U ekzekutuan
afërsisht gjashtëqind ose shtatëqind burra. Ndërsa prej grave u vra
vetëm njëra e cila, duke i hedhur një rrasë të madhe guri mbi kokë,
kishte vrarë Suejd Ibn Samitin.”

Duhet vënë gjithashtu në spikamë komentet e mëposhtme, pasi ky ishte
dhe mbetet njëri nga incidentet më të rënda, të cilin bota e krishtere e
përdor për ta dëshmuar, siç pretendojnë ata, ashpërsinë e Islamit dhe
Profetit të tij :

33 Çifutët po ashtu.
34 Buhariu (3812) dhe Muslimi (3314). Nga ky hadith shohim se çifutët e Benu
Kurejdhah pranuan që Sa’ad ibn Mu’adhi të caktohej gjykatës i çështjes së tyre.
35 Dhe kështu i shpëtuan jetët e tyre.
36 Ata i shpëtuan vdekjes, sepse nuk ishin të moshës madhore. Imam Nesaiu e shënon
këtë hadith (3429) për të cilin Shejh Abdul Hedi Vehbi thotë se Imam Albani e cilësoi të
saktë në librin e tij Sahih Sunan en-Nesai (3207). Referoju, po ashtu, Zad-ul Me’ad fi Hadji
Hajri el-Ibad (Përgatitja për Ahiret e Njeriut më të Mirë për Ibadet), të Imam ibn Kajim
el-Xheuzijje, vëll. 3, fq. 150-151.

1- Beteja e Kurejdhës ngjau në një kohë kur mu ekzistenca e Islamit dhe
muslimanëve ndodhej në rrezik të drejtpërdrejtë. Medina ishte vënë
nën rrethim nga dhjetëmijë ushtarë idhujtarë, të cilët vazhdimisht
kishin luftuar kundër Profetit dhe synonin me çdo kusht
shkatërrimin e Islamit dhe ithtarëve të tij. Profetit  dhe shokëve të
tij iu desh të hendekonin në veri dhe veriperëndim të Medinës, ku po
fushonin ushtritë armike37. Kurejdhah gjendej në juglindje të
Medinës, kurse verilindja, lindja, perëndimi dhe jugperëndimi ishin
të rrethuara me kodra dhe me fise të tjera të muslimanëve. Fisi
Kurejdhah duhej ta mbronte pjesën jugore të Medinës dhe kështu t’i
linte të lira forcat muslimane në veri dhe veriperëndim të
përballeshin me armikun matanë hendekut.

2- Ishin fisi Benu Kurejdhah ata që shkelën marrëveshjen e bërë me
Profetin , duke dashur ta shkatërronin Islamin dhe të gjithë
muslimanët. Po të realizohej komploti i tyre, ata do t’i shfarosnin të
gjithë muslimanët, burrat, gratë dhe fëmijët38:

           

“Si (mund të kenë besë)39 ata të cilët, nëse ju mundin, nuk përfillin
ndaj jush as farefisni e as marrëveshje.” (Kuran, 9:8).

3- Si do të reagonin Shtetet e Bashkuara të Amerikës, Britania, Franca,
Rusia, Kina, India apo Izraeli, po që se ekzistenca e tyre do të vihej në
rrezik? A nuk do ta zhduknin armikun e tyre nga faqja e dheut me
armë bërthamore? Arsyeja pse këto shtete grumbullojnë rezerva të
armëve më shkatërrimtare që ka njohur njerëzimi ndonjëherë, është
ta shfarosin tërësisht armikun i cili tenton shkatërrimin e tyre.
Atëherë, përse vetëm Islamit dhe Profetit të tij  i mohohet kjo dhe të
drejtat tjera?

Sigurisht se Profeti  nuk bëri asgjë që sadopak do t’i ngjasonte asaj
që ndodhi në Hiroshima dhe Nagasaki, të cilat u shkatërruan në

37 Fiset arabe të Kurejshëve, Gatafanit dhe aleatët e tyre.
38 Ashtu siç i mëson ata Torah; tashmë u përmendën më sipër disa tekste biblike që
lidhen me këtë temë.
39 A mund të ketë besëlidhje me ta?

kohën kur humbja e Japonisë - jo e aleatëve - ishte zgjidhja e vetme
për t’i dhënë fund luftës në Paqësor. Në vijim po jua sjellim një
përshkrim të shkurtër të efekteve katastrofike që lanë pas
bombardimet në Hiroshimë dhe Nagasaki.

Së pari, “Hiroshima (më 6 gusht, 1945) qe caku  i bombës së parë
atomike të hedhur ndonjëherë mbi një territor të populluar; afro
130.00 njerëz u vranë, pësuan lëndime dhe u zhdukën, kurse 90% e
qytetit u bë rrafsh me tokë.”40

Së dyti, “Nagasaki ishte për një kohë të gjatë qendër e krishterimit.
Ky qytet, deri në vitin 1945, kishte katedralen më të madhe katolike
romane41 në Japoni. Gjatë Luftës së Dytë Botërore, më 9 gusht 1945,
Nagasaki u bë cak i bombës së dytë atomike, të shkrepur ndonjëherë
mbi një territor të populluar; u vranë dhe u sakatuan diku rreth
75,000 njerëz; më shumë se një e treta e qytetit u shkretua.”42

4- Krahasoni fatin e Kurejdhas, për shkak të tradhtisë së tyre, me
mësimet biblike nga Ligji i Përtërirë 20:13-17:

“13. Kur të ta ketë lëshuar në dorë Zoti, Hyji yt, preje me shpatë43

gjithcilin mashkull që është në të,

14. me përjashtim të grave e të foshnjave, të bagëtive e të gjërave të
tjera që janë në qytet. Mbarë prenë merre për vete44 dhe ushqehu me
prenë e armiqve që do të ta japë Zoti, Hyji yt.

40 The Columbia Encyclopedia, Sixth Edition, 2001.
41 Kjo mund të jetë një befasi për shumë të krishterë, të cilët nuk e dinin se Nagasaki, që
vetëm para pak kohësh u shkatërrua nga të krishterët Perëndimor, ishte qendër e
Krishterimit në Japoni.
42 The Columbia Encyclopedia, Sixth Edition, 2001.
43 Zakonisht, kur ndonjë qytet binte në duar të Profetit, ai nuk i priste me shpatë
banorët e tij. Siç e thamë më lart, Profeti  i zbatoi urdhrat e sipërpërmendur biblik
vetëm në rastin e çifutëve të Kurejdhas, të cilit kishin komplotuar me ushtrinë e madhe
të idhujtarëve arabë për ta sulmuar Medinën, për t’i shfarosur muslimanët dhe për ta
çrrënjosur Islamin. Ai, po ashtu, i zbatoi ato, kur e mposhti fisin idhujtar arab të Beni
Mustelik, të cilit kishin tubuar forca për t’i sulmuar muslimanët. Në betejat tjera,
Profeti  nuk i zbatonte urdhrat e lartpërmendur biblik; ai nuk e preu me tehun e
shpatës gjithsecilin mashkull. Ai, gjithashtu, e ndaloi vrasjen e jo-luftëtarëve.
44 Profeti  i zbatoi urdhrat e lartpërmendur biblik ndaj Beni Mustalik dhe Beni
Kurejdhah.

15. Kështu vepro edhe me të gjitha qytetet që janë shumë larg prej teje
e nuk janë prej qyteteve të këtyre popujve45, që do t’i marrësh në
trashëgim.

16. Prej këtyre qyteteve që do të të jepen ty, mos lër gjallë asnjë për
be46,

17. por preji me teh të shpatës: heteun, amorreun, kananeun ,
ferezeun, heveun e jebuseun ashtu siç të ka urdhëruar Zoti, Hyji yt.47”

45 Kurejdhat ndodheshin afër Medinës, jo larg saj.
46 Feja Islame ndalon nga këso lloj vrasjesh.
47 Të krishterët, së paku në praktikë, shpeshherë përdornin - dhe ende përdorin -
metodat e ligjësuara në këtë verset biblik, dhe jo rrallë edhe çifutët, ashtu siç thuhet në
të Dy Dhiatat, për të shfarosur çifutët dhe popujt tjerë. “Holokausti”, ku numri i
çifutëve të vrarë u raportua të jetë 6 milionë, u bë nga duart e popujve të krishterë
Perëndimor, si Gjermania, Rumania, Italia, etj., në bashkëpunim dhe koordinim - ose
së paku me heshtjen - të Vatikanit, për të cilat ata vetëm së fundi kërkuan falje.
Shpeshherë, muslimanët dhe të tjerët e vënë në dyshim këtë shifër të viktimave çifute
(6,000,000) duke e zbritur atë në 5,999,999, dhe pohojnë se ajo ishte një fabrikim që nuk
mbështetet nga provat. Sidoqoftë, le të mbetet shifra në gjashtë milionë ose afër gjashtë
milionëshit, në mënyrë që ta faktojmë trashëgiminë dhe historinë e përgjaktë të
Evropës së krishtere. Çifutët i shfrytëzuan kujtimet e Holokaustit për të fituar
simpatinë e Perëndimit, në mënyrë që ata të vazhdonin së mbështeturi Sionistët në
okupimin e tyre ilegal të Palestinës. Por, muslimanët dhe popujt tjerë duhet kërkuar që
Evropa të paguajë për krimet e saj kundër çifutëve, duke u dhënë atyre nga një pjesë
toke prej secilit shtet evropian që kishte shfarosur ose kishte ndihmuar në shfarosjen e
çifutëve ose nuk kishte intervenuar kur ky krim po kryhej kundër tyre. Megjithatë,
realiteti i hidhur është se Perëndimi i shpagoi krimet e veta duke ua ‘dhuruar’ çifutëve
Palestinën, e cila nuk qe kurrë as e tyre e as çifutëve. Tani, çifutët po shpikin vetë
Holokaustin e tyre kundër muslimanëve palestinezë dhe të krishterëve. Ata përsëri
keqpërdorën mikpritjen që ua bënë arabët, të cilët e toleruan prezencën e tyre në
Palestinë në fillim të shekullit të kaluar, në kohën kur çifutët po masakroheshin në
Evropën e shekullit njëzet. Çifutët bënë gabimin e njëjtë në kohën e Muhamedit ,
Profetit të Islamit. Ata shkelën paktet e paqes që i kishin bërë me muslimanët arabë.
Arabët e toleruan praninë e çifutëve me shekuj; Romakët evropian i zhvendosen ata
nga Palestina pasi e rrënuan Tempullin e dytë në vitin 70 të erës së re. “Kur Perandori
Konstantin u konvertua në të krishterë (312), Palestina u bë qendër e pelegrinazhit të
krishterë dhe shumë çifutë u larguan nga ai vend”. Më gjerësisht rreth rrënimit të
Tempullit të dytë dhe zhvendosjes së çifutëve nga Palestina, referoju The Columbia
Encyclopedia, Sixth Edition, 2001.

5- Historia fakton se Profeti  nuk kreu asnjëherë ndonjë akt agresiv
kundër çifutëve në Medinë ose gjetiu në Arabi, deri kur ata e
tradhtuan atë, shkelën marrëveshjen e lidhur me të, sulmuan
muslimanët, apo iu bashkëngjiten forcave luftarake të armiqve të
Islamit dhe muslimanëve.

6- Profeti  u trajtua si më keq nga fisi i tij dhe iu desh ta mbronte veten
dhe muslimanët kundër Kurejshëve të cilët i luftonin. Për më shumë
se tetëmbëdhjetë vite, Kurejshët qenë armiqtë kryesorë të Profetit
Muhamed . Ata e luftonin dhe silleshin shumë ashpër kundër tij.
Pavarësisht kësaj, Profeti Muhamed  nuk ua ktheu atyre me shpatë,
deri atëherë kur ai dhe shokët e tij u kërcënuan nga shpatat e
Kurejshëve.

Hajberi, Vadi el-Kura, Fedeku dhe Teima

Beteja e Hajberit u zhvillua në vitin 628 g. Shumë çifutë që ishin larguar
nga Medina, ishin vendosur në Hajber, një vend strategjik në
veriperëndim të Medinës, nëpërmjet të cilit kalonte rruga e rëndësishme
tregtare midis Medinës dhe Sirisë. Hajberi ishte i banuar me fise të
fuqishme çifute dhe me disa fise të Kajnukas dhe Nadirit. Rreziku dhe
kërcënimi që paraqisnin fiset çifute të Hajberit ishte real dhe kishte një
shtrirje të gjerë, duke marrë parasysh përvojën e muslimanëve që kishin
pasur më herët me çifutët e Medinës. Ata më parë kishin shfaqur
armiqësi ndaj Islamit duke iu dhënë zemër idhujtarëve mekasë dhe
atyre të Gatafanit që të vazhdonin ta luftonin Profetin . Ndër prijësit e
Hajberit i cili u përpoq të hynte në koalicion me idhujtarët e Gatafanit
kundër muslimanëve, ishte Jesir ibn Rizam48. Për këtë arsye, Profeti  i
udhëhoqi forcat e tij drejt Hajberit për të ndërmarrë një sulm
parandalues kundër fiseve çifute, të cilat shfaqnin mëri dhe urrejtje
kundër muslimanëve. Kur ushtritë e muslimanëve mbërritën në Hajber,
Profeti  e emëroi djalin e xhaxhait të tij, Ali ibn Talibin, udhëheqës të
ofensivës49. Profeti  e vuri nën rrethim Hajberin për dyzet ditë dhe

48 Siç e përmend ibn Kajimi në librin e tij, Zad-ul Mead fi Hedji Khajri el-Ibad (Përgatitja
për Ahiret e njeriut më të mirë për ibadet), vëll. 3, fq. 392.
49 Buhariu (2724) dhe Muslimi (4423) transmetojnë se i Dërguari i Allahut  i kishte
thënë Ali ibn Ebi Talibit gjatë betejës së Hajberit, kur e caktoi atë komandant të
ushtrisë:

donte t’i bombardonte fortesat e tyre me menxhenik (katapultë). Frika i
përpiu zemrat e çifutëve dhe kjo bëri që prijësi i tyre Ibn Ebi Hukaik të
kërkonte që rrethimit t’i jepej fund në mënyrë paqësore. Profeti  ra
dakord dhe ua siguroi korridorin e daljes nga Hajberi luftëtarëve dhe
familjeve të tyre, prej të cilëve u kërkua t’i linin pasuritë e tyre mbrapa,
përveç asaj me të cilën mund t’i ngarkonin kafshët e tyre. Profeti mori
besën prej tyre se s’do të fshihnin asgjë prej pasurive të tyre. Por, ata
edhe këtu u shkelën pretimin. Si dënim për këtë, dy prej prijësve të tyre
u vranë dhe familjet e tyre u morën si robër me urdhër të Profetit .
Profeti  deshi t’i largonte (të gjithë) çifutët nga Hajberi, por ata iu luten
që t’i linte aty dhe si shpagim për këtë të punonin në ara e ferma dhe një
hise të fitimit të tyre t’ua paguanin muslimanëve; xhizjah në këtë kohë
ende nuk ishte shpallur50.

Profeti  i kishte vënë nën rrethim edhe qytetet e Vadi el-Kuras,
Fedekut dhe Teimes. Në to banonin çifutët dhe arabët. Sikurse Hajberi,
edhe këto qytete kishin aktmarrëveshje paqeje me Profetin , i cili i
kishte lejuar të qëndronin në vendbanimet e tyre dhe të kujdeseshin për
pronat dhe fermat e tyre. Arsyeja mbrapa këtyre betejave ishte se
idhujtarët dhe çifutët e Arabisë nxisnin armiqësi të ashpër kundër
Islamit dhe muslimanëve, duke tentuar ta zhduknin Islamin dhe t’i
shfarosnin ithtarët e tij. Po të realizoheshin qëllimet e tyre, muslimanët
do të zhdukeshin nga faqja e dheut51.

Koment:

“Bëj durim derisa të përballesh me ta, pastaj ftoji në Islam dhe bëjua të ditur se për
çfarë i urdhëroi Allahu, sepse, për Allah, në qoftë se një njeri i vetëm pranon
Islamin për shkak tëndin, kjo do të jetë më e mirë dhe më me vlerë për ty, sesa
devetë e kuqe (deve të rralla dhe më të shtrenjtat)”.

50 Siç e përmend ibn Kajimi në librin e tij, Zad-ul Mead fi Hedji Khajri el-Ibad (Përgatitja
për Ahiret e njeriut më të mirë për ibadet), vëll. 3, fq. 356. Më gjerësisht rreth këtyre
betejave referoju Zad-ul Mead fi Hedji Khajri el-Ibad (Përgatitja për Ahiret e njeriut më të
mirë për ibadet), vëll. 3.
51 Më gjerësisht rreth këtyre betejave, referoju Zad-ul Mead fi Hedji Khajri el-Ibad
(Përgatitja për Ahiret e njeriut më të mirë për ibadet), nga Imam ibn Kajim el-Xheuzijje,
vëll. 3, fq., 387. Imam ibn Kajimi thotë se, kur ndodhi beteja e Vadi Kuras, Profeti 
paraprakisht i ftoi arabët dhe çifutët në Islam, por ata këmbëngulën për ta luftuar atë.
Është e qartë se Profeti  u ofroi atyre paqe, por ata e refuzuan atë dhe kjo pastaj u bë
shkas i kësaj dhe betejave tjera të lartpërmendura.

1- Sulmet parandaluese jo vetëm që janë legjitime, por ndonjëherë edhe
të domosdoshme, posaçërisht atëherë kur armiku vazhdimisht e
thyen besën e dhënë dhe shkel marrëveshjet e paqes.

2- Profeti  nuk i shfarosi ushtarët çifutë të Hajberit e as nuk i vrau ata
në çdo vend ku ata gjendeshin. Lufta ishte e atypëratyshme, dhe
shkaktoi një numër minimal të të vrarëve. Vetëm ca dhjetëra luftëtarë
nga të dyja palët humbën jetën gjatë betejave të Hajberit, Fedekut,
Teimes dhe Vadi el-Kuras.

3- Për herë të parë në historinë e tyre arabët u bashkuan nga Profeti 
nën flamurin e shtetit islam52. Vetëm tri dekada pas vdekjes së tij,
arabët u bënë fuqi botërore dhe mbetën të tillë për më shumë se
gjashtë shekuj. Kjo është një nga mirësitë e Profetit  ndaj arabëve në
veçanti dhe muslimanëve në përgjithësi. Çdo popull i botës e
admiron kohën e historisë së tij, kur ai ishte i bashkuar dhe i
fuqishëm. Me sa duket, të krishterët dhe çifutët nuk po ua lejojnë
arabëve të bashkohen si një popull nën një flamur. Për këtë arsye, ata
e sulmojnë djallëzisht epokën e hershme të Islamit, në të cilën arabët
dhe muslimanët u ngritën si fuqi botërore. Madje, edhe pasardhësit e
atyre, të cilët shkulën dhe shfarosën në mënyrë të efektshme një
kontinent të tërë përplot popujsh, e admirojnë këtë epokë të historisë
në të cilën u themelua shteti i tyre, ani pse gjatë themelimit u kryen
mizoritë më të dënueshme. Mirëpo, arabët dhe muslimanët s’bën ta
admirojnë historinë e tyre dhe faktin se, para ardhjes së Islamit,
arabët ishin të përçarë në shumë fise ndërluftuese, tejet të
hasmëruara dhe të padisiplinuara. Me të vërtetë, mirësitë e Allahut
 e pastaj ato të të Dërguarit të Tij ndaj muslimanëve në përgjithësi
dhe ndaj arabëve në veçanti, janë shumë më të mëdha sesa ato që u
përmendën këtu. Njëra nga to vërehet në cilëndo xhami që e viziton.
Aty do të shohësh muslimanë të të gjitha racave, arabë dhe jo-arabë,
me prejardhje dhe profesione të ndryshme, të gjithë së bashku duke
falur namazin dhe duke i kryer ritet tjera fetare në paqe dhe
harmoni. Ky është fryt i Mesazhit Islamik. Islami krijoi një vëllazëri
të vërtetë mes ithtarëve të tij, të cilët e dinë se asnjëri prej tyre nuk

52 Çlirimi i Mekës, që ngjau në vitin 630 g. e që u pasua me përqafim vetëdashës të
Islamit nga fisi kryesor arab, Kurejshët, bëri që Islami të përhapej gjithandej Arabisë.
Fiset arabe i dërgonin delegacionet e tyre te Profeti  në Medinë për ta deklaruar
publikisht Islamin e tyre dhe për t’ia dhënë atij besatimin, paqja e Allahut qoftë me të.

është më i mirë te Allahu, për shkak të pasurisë, racës, apo
prejardhjes, por vetëm në saje të frikë-respektit dhe bindjes ndaj Tij.

Për përshkrim më të detajuar të betejave të Profetit  referoju
vëllimit të tretë të Zad el Mead fi Hadiji Khajri el Ibad (Përgatitja për
Ahiret e njeriut më të mirë për ibadet) nga Imam ibn Kajjim el-
Xheuzijje, el-Bidajeh uen-Nihajeh të Imam ibn Kethirit, Tarikh el-Umam
uel-Muluk të ibn Xherir Taberiut, Tarikh el-Islam të Imam Dhehebiut,
etj., si dhe koleksionet e haditheve të Buhariut, Muslimit, Ebu
Davudit, etj.

Përktheu: Visar Zeka


